
PERSOAS DESTINATARIAS / ALUMNADO AO QUE SE DIRIXE O RECURSO

Este contido interactivo está dispoñible en dúas versións: unha dirixida a EP e outra á ESO. Adaptando o 

nivel de profundidade co que se traballa ou os obxectivos para os que se emprega á realidade de cada 

grupo todo o alumnado poderá beneficiarse da ensinanza que aporta.

Nota: As versións dispoñibles do contido (primaria e secundaria) conteñen a creación do avatar e do 

pasaporte xunto coas tres primeiras viaxes. Proximamente engadiranse novas versións con outros destinos 

e completarase esta guía.

1 DESCRICIÓN

Contido interactivo para o traballo das competencias emocionais, intrapersoais e sociais do alumnado. 

Desenvólvese a través da narrativa dunha viaxe emocionante, na que o alumnado irá completando o seu 

pasaporte segundo obtén os selos de entrada e saída aos distintos destinos que se lle presentan e que confirman 

que rematou o reto desa viaxe con éxito.

Emprégase a arte, a historia e a narrativa para profundar no traballo introspectivo, así como para fomentar o

debate e o pensamento crítico. Unha boa educación emocional é chave para afianzar os piares básicos do 

desenvolvemento afectivo, social e cognitivo do alumnado ao mesmo tempo que favorece o seu benestar. 

Neste contido séguese o modelo de competencias de Rafael Bisquerra. 



2 CARACTERÍSTICAS DESTACADAS

• Narrativa atractiva ao redor dunha viaxe misteriosa.

• Actividade personalizada na que o alumnado crea tanto o seu avatar como o seu 

pasaporte.

• Gran variedade de actividades tanto individuais como grupais que permiten 

traballar as competencias emocionais, intrapersoais e sociais a todos os niveis.

• Utilización de recursos audiovisuais, escenarios interactivos e estratexias de 

gamificación para motivar a participación e o interese do alumnado.

• Incorporación dun glosario con definicións dos termos relevantes relacionados 

coas emocións, onde o alumnado pode consultar as definición e enriquecer a súa 

linguaxe emocional, imprescindible para poder expresar o que senten 

adecuadamente.

• Actividades complementarias para desenvolver na aula.

• Favorece o desenvolvemento das diferentes competencias clave e o traballo de 

diversos contidos curriculares de xeito transversal.



OBXECTIVO XERAL: 

Traballar as competencias emocionais segundo Bisquerra: conciencia emocional, regulación 

emocional, autonomía emocional, competencia social e competencias para a vida e o benestar.

3 OBXECTIVOS

OBXECTIVOS ESPECÍFICOS:

• Mellorar o seu autoconcepto e a súa autoestima.

• Coñecer cales son as emocións e manexar un vocabulario emocional axeitado.

• Recoñecer as emocións propias e alleas.

• Aprender a autorregular as emocións.

• Desenvolver unha actitude de tolerancia fronte a situacións frustrantes.

• Ter unha actitude positiva na vida e desenvolver a capacidade de automotivarse e a habilidade

de xerar emocións positivas.

• Previr posibles conflitos nas aulas e na vida do alumnado.

• Profundar na expresión plástica das emocións.



GRECIA

4 DISTRIBUCIÓN DOS CONTIDOS

CONCIENCIA 
EMOCIONAL

Recoñecer 
as miñas 
emocións

Identificar 
como me 
sinto

Identificar como 
se senten 
outras persoas

REGULACIÓN 
EMOCIONAL

Ser capaz de 
regular as 
miñas 
emocións

Tolerar a 
frustración

Deixar que os meus 
sentimentos afecten 
aos meus 
pensamentos

AUTONOMÍA 
EMOCIONAL

Ser responsable

Demostrar unha 
actitude positiva

Mellorar a autoestima e 
o autoconcepto

Prestar máis 
atención aos 
sentimentos

COMPETENCIA 
SOCIAL

Mellorar o 
respecto polas 
demais 
persoas

Aprender 
a escoitar

Mellorar a 
capacidade de 
manter boas 
relación con 
outras persoas

COMPETENCIAS 
PARA A VIDA E 
O BENESTAR

Solucionar 
conflitos de 
forma pacífica

Fomentar a 
convivencia

Manter un 
espírito crítico

CREACIÓN

DO

PASAPORTE

EMOCIONAL

PALESTINA OURENSE



5

• Experimenta co recurso antes de traballalo na clase, xa que o funcionamento dos botóns e os
distintos escenarios que se presentan precisan de atención.

• Tes un papel de referencia dentro da aula, procura en todo momento crear un ambiente de
respecto.

• Axuda ao alumnado a ver e apreciar os trazos positivos das demais persoas e os seus propios.

• Favorece os momentos de debate e de compartir as súas opinións e os seus sentimentos.

• Todas as respostas son válidas, agás aquelas que danen ou non respecten a outras persoas.

• Demóstralles que todo o que contan ten interese.

• Fomenta a escoita activa.

• Deseña espazos na clase onde mostrar as súas achegas e producións, así como un lugar onde se
poida estar en calma ou illarse nos momentos delicados.

• Se o teu alumnado non entende o significado dalgunha das palabras presentes na actividade, fai que
se axuden do glosario que atoparán no menú da barra superior, á dereita. Nalgunhas actividades
tamén atoparán un enlace na propia palabra: premendo nestes termos despregarán directamente o
glosario na dita definición. Familiarízate co glosario para ofrecerlles outras definicións en caso
necesario.

• Os auriculares son necesarios para realizar as actividades de maneira autónoma.

ORIENTACIÓNS PARA O PROFESORADO



6 ACTIVIDADES

Para isto é preciso contestar unha serie de preguntas 

relacionadas coas súas emocións, valores, gustos etc. 

que customizarán o seu pasaporte e irán 

desbloqueando o avatar e os distintos elementos que se 

poden escoller para personalizalo ao gusto de cada 

quen.

Algunhas das preguntas son de redactar, mentres que 

noutras as respostas veñen predeterminadas e o 

alumnado ten que escoller aquelas coas que se 

identifica.

Esta actividade ten como finalidade crear o pasaporte emocional personalizado de cada 

alumno e alumna.

CREA O TEU PASAPORTE



ACTIVIDADES6

A través das manifestacións artísticas de Banksy en
Palestina, buscamos que o alumnado reflexione e 
se exprese empregando diferentes linguaxes. 

Desenvólvense estratexias de pensamento visual (VTS) 

para observar, pensar, sentir e comunicarse a través da 

arte. Este xeito de aprendizaxe permite ao alumnado 

establecer un diálogo cos murais de Banksy de xeito libre 

e creativo, profundando nun traballo emocional 

significativo.

Esta primeira parada ten como finalidade a identificación das emocións propias e alleas.

PALESTINA



ACTIVIDADES6

Co fin de suscitar o asombro e a aventura, esta primeira 

viaxe ten como fío condutor o Xeoemoción. Trátase dun 

xogo que consiste en atopar un tesouro a través dunhas 

coordenadas que nos conducen ao mesmo. 

En caso de facer o propio Xeoemoción do colexio precisarase:

• Unha caixa plástica moi pequena. 

• Unha libretiña. 

• Un boli ou lapis.

• Pequenas cousas para meter dentro, poden ser palabras de sentimento, emocións, 

obxectos....  

Finalmente débense apuntar as coordenadas e facer a busca polo centro educativo.

PALESTINA



ACTIVIDADES6

Este segundo destino acontece na Ribeira Sacra. As 

aldeas deshabitadas, a salvaxe natureza xunto cos mitos e 

lendas desa zona, conforman un escenario emocionante 

para traballar a regulación emocional.

Nesta viaxe o avatar terá como misión axudar a alguén, pero non será 

doado. Enfrontarse aos perigos da soidade no bosque ou descubrir a 

historia dunha habitante dun pobo que corre perigo serán algunhas das 

aventuras a experimentar.

OURENSE



ACTIVIDADES6

A historia nun pobo a punto de inundarse suscita 
emocións difíciles de xestionar, como o medo, a 
tristeza ou a ira.

Esta segunda parada ten como finalidade aprender a regularse emocionalmente.

O bosque, a aldea e unha personaxe que pretende rescatar os 

seus recordos da infancia, conformarán un relato que invitará a 

reflexionar sobre os nosos sentimentos, emocións e a súa 

intensidade. 

As actividades propostas combinan a expresión escrita, a 

comunicación visual e unha meditación guiada. Cada un 

dos tres escenarios (medo, tristeza e ira) suscitan estratexias 

útiles para fomentar a regulación emocional.

OURENSE



ACTIVIDADES6

A terceira parada desenvólvese en Grecia. A súa 

historia, os seus monumentos e o Mito de Procusto

ofrecen o escenario perfecto para gozar desta 

emocionante viaxe.

Neste destino o avatar terá como misión realizar un 

free tour pola capital helénica. O retraso do seu voo 

provocará distintos acontecementos que deixarán 

xurdir sentimentos e emocións nos demais e, en 

consecuencia, na súa propia persoa…

GRECIA



ACTIVIDADES6

A través da observación das fotos de perfil, as 
situacións e os comentarios que saen fóra do noso 
control e o Mito de Procusto reflexionaremos sobre 
o que entendemos como autoimaxe, autoestima, 
autoconcepto e autoeficacia, conceptos 
fundamentais para acadar a autonomía emocional.

Esta terceira parada ten como finalidade aprender a xestionar as nosas propias emocións de 

xeito que os factores externos non nos impidan acadar unha estabilidade emocional. 

Seguindo as indicacións das actividades non haberá 

dificultades para desenvolvelas con éxito.

GRECIA



As necesidades, inquedanzas e características do alumnado e do grupo serán as que 
determinen o número de sesións, así como o nivel de profundidade co que se trate cada 
unha das actividades presentadas.

Tras a proba en aula do contido, proponse o número de sesións estimadas para o seu 
desenvolvemento. Esta estimación é orientativa.

TEMPORALIZACIÓN7

ACTIVIDADES
Nº DE SESIÓNS

1 2 3 4 5 6 7

CREACIÓN DO PASAPORTE

PALESTINA

OURENSE

GRECIA



8 RECURSOS

Recursos necesarios para o desenvolvemento desta viaxe emocionante

• Ordenador.
• Conexión a internet.

• Caderno.

• Utensilios de escritura e debuxo.

A maiores, en función das actividades extra propostas que se queiran realizar

• Impresora.

• Cámara de fotos (serve a do equipo Abalar ou a dun teléfono móbil).

• Auriculares.

PALESTINA OURENSE GRECIA

Materiais para facer a runa:
• Impresora.
• Barro, plastilina ou pedra.

Materiais para facer un 
Xeoemoción no centro:

• Caixa pequena do tesouro.

• Libreta.

• Obxecto “tesouro”.

Materiais para debuxar a 
habitación:
• Impresora.
• Ordenador para deseñar a PPT.
Materiais para a meditación:
• Auriculares.
Materiais para o refuxio da calma:
• Cámara de fotos ou vídeo.

Materiais para a técnica de bola de neve:
• Folios e celo.
Materiais para “Artellando a autoestima”:
• Encerado e xiz.
• Folios, celo e cámara de fotos ou vídeo.
Materiais para o Diario da autoestima
• Impresora e escáner.
Materiais para “ Imaxe figurativa”
• Cámara de fotos ou vídeo.
• Lapis de cores.
• Tesoiras e pegamento.
• Impresora.



9 TÉCNICAS DE GRUPO

PALESTINA

ENTREVISTA

O alumnado, agrupado por 

parellas, deberá adoptar o 

rol de entrevistador/a e 

entrevistado/a por quendas 

para responder ás 

preguntas do segundo 

mural de Banksy.

OURENSE

FORO COMPARTIDO

O alumnado poderá subir 

as respostas ás diversas 

actividades no foro 

compartido, puidendo 

observar as aportacións do 

resto da clase.

GRECIA

BÓLA DE NEVE

Técnica grupal que favorece o 

intercambio de ideas, a implicación 

do alumnado e a súa capacidade 

para expoñer ideas. Pasos a seguir: 

1. Traballar por parellas sobre un 

tema dado durante uns minutos. 

2. Compartir con outra parella as 

ideas iniciais. 

3. Os 4 membros reúnense con 

outros 4 por uns minutos. 

Repítese ata acabar discutindo 

todo o grupo-aula.

Como 
valorarías a 
experiencia?

Sentícheste 
cómodo ou 
cómoda?

Aprendiches 
novo 
vocabulario 
emocional?

Podes recoñecer 
as emocións nas 
demais persoas?

Cada unha das viaxes do contido propón unha autoavaliación en formato escala de 

estimación numérica, onde o número 1 adquire a valoración “moi mala” e o 5 “moi boa”. 

As preguntas formuladas ao alumnado son as seguintes:

AVALIACIÓN

Estes formularios permiten ao alumnado analizar a súa experiencia de forma visual e 
sinxela, aínda que a actividade tamén pode realizarse de forma coral en gran grupo.

Aínda que a materia tratada (educación emocional na aula) non é avaliable, os 
exercicios de autoavaliación son instrumentos moi útiles para coñecer como se 
desenvolveu a experiencia, para fomentar a reflexión e asimilación do aprendido e 
para poder lograr unha mellora continua da mesma.

